
AWTOMATIKONG PAG-ENROLL SA UTILITY DISCOUNT PROGRAM (PROGRAMA NG 
DISKWENTO SA UTILITY) 
MGA MADALAS ITANONG
Nagbibigay ng 60% diskwento ang Utility Discount Program sa mga bill (kuryente) ng Seattle City Light at 50% sa mga gastusin 
(tubig, sewer, basura) sa Seattle Public Utility (Pampublikong Utility ng Seattle) kung nasa lugar ng serbisyo ng SPU.

PAANO GUMAGANA ANG AUTO-ENROLL SA UTILITY DISCOUNT PROGRAM (UDP)?

Sa pakikipagtulungan sa Washington State Housing Finance Commission (WSHFC), natukoy ng mga utility ang mga customer 
na nasa mga karapat-dapat at murang pabahay at nasa pamantayan din ng pagiging karapat-dapat na kita ng programa.  
Magpapadala ang lungsod ng sulat na nagpapaalam sa lahat ng residente na karapat-dapat sa kita at pabahay na na-auto 
enroll na sila sa programa. Pagkatapos ng paunang abiso, maaaring piliin ng mga customer na hindi lumahok sa pamamagitan 
ng pagpapadala ng form na “Hindi Ngunit Salamat” na ipinadala kasama ang sulat o sa pamamagitan ng pakikipag-ugnayan sa 
Seattle City Light sa (206) 684-5788.  

PAANO NAKIKILAHOK ANG MGA CUSTOMER SA AUTO-ENROLL PARA SA UDP?

Ang mga naaprubahan na ma-auto enroll sa programa ng diskwento ay ang mga customer na nakatira sa mga murang unit ng 
pabahay na pinaparentahan ng WSHFC na tumutugon sa mga pamantayan ng pagiging karapat-dapat sa programa at hindi 
nakakatanggap ng direktang subsidiya sa pamahalaan, gaya ng HUD Seksyon 8. Sa lahat ng pagkakataon, ang mga customer lang 
na ito ang karapat-dapat na ma-auto enroll sa UDP. Walang anumang dapat gawin ang mga customer ng auto-enroll kung sa tingin 
nila ay tumutugon sila sa mga kinakailangan sa pagiging karapat-dapat at gustong manatiling naka-enroll sa programa.

ANONG GINAGAWA NG MGA CUSTOMER PAGKATAPOS MATANGGAP ANG SULAT SA PAG-AUTO ENROLL?

Wala! Ang tanging kinakailangan lang na pagkilos ay kung AYAW nilang ma-enroll sa programa. Kung ayaw nila ang diskwento, 
dapat nilang ipadala ang form na “Hindi Ngunit Salamat” na nakalakip sa sulat o tumawag sa (206) 684-5788.

MAGANDANG KASUNDUAN ITO, BAKIT MAYROONG NAG-O-OPT OUT?

Kung lampas ang kita ng customer sa antas ng pagiging kwalipikado ng kita sa UDP, dapat silang mag-opt out sa pamamagitan 
ng pagpapadala ng form na “Hindi Ngunit Salamat”. Tatawagan ang ilang kalahok na na-auto enroll para sa pagpapatunay 
pagkatapos ng pag-enroll. Kung malamang sobra ang kita nila, aalisin sila sa programa.

KAPAG NA-AUTO ENROLL SA PROGRAMA, HANGGANG KAILAN ANG BISA NG PAG-ENROLL?

Hangga't nakatira ang customer sa parehong pabahay, at ang kanilang idineklarang kita sa Washington State Housing Finance 
Commission ay nasa mga kinakailangang kita para sa Utility Discount Program, patuloy silang mae-enroll sa programa. Walang 
kinakailangang karagdagang pagkilos.

BAKIT NAKAKATANGGAP ANG ILANG CUSTOMER NG SULAT SA PAG-AUTO ENROLL, NGUNIT HINDI ANG IBA KAHIT NAKATIRA 
SILA SA PAREHONG GUSALI?

Kung nakatira sila sa parehong uri ng bahay na karapat-dapat para sa UDP at hindi nakatanggap ng sulat sa pag-auto enroll, 
maaaring kailangang patunayan ang kanilang kita. Kung mayroon silang mga tanong, maaari silang makipag-ugnayan sa 
(206)684-5788 upang suriin ng isang program intake representative ang kanilang pagiging karapat-dapat.

ANG MGA CUSTOMER BA NA NAKATIRA SA SEKSYON 8 NA PABAHAY AY KWALIPIKADO SA PAG-AUTO ENROLL?

Hindi sa ngayon.  Ang mga customer na nakatira sa bahay na nakakatanggap ng direktang subsidiya ng pamahalaan ay hindi 
karapat-dapat para sa UDP.

KUNG MAY SARILING BAHAY ANG CUSTOMER AT TUMUTUGON SA PAGIGING KARAPAT-DAPAT NG KITA, MAAARI BA SILANG 
MA-AUTO ENROLL?

Hindi, ang mga customer lang na nakatira sa mga murang unit ng pabahay na pinaparentahan na pinopondohan ng Washington 
State Housing Finance Commission ang karapat-dapat na mag-auto enroll sa UDP. Gayunpaman, ang mga may-ari ng bahay 
o umuupa na nakatira sa pabahay na hindi nakatakdang murang pabahay ay maaaring mag-apply sa programa gamit ang 
karaniwang proseso ng application sa pag-enroll. Mangyaring makipag-ugnayan sa isa sa aming mga kinatawan sa (206)684-5788 
para sa higit pang impormasyon.

PAANO MALALAMAN NG MGA CUSTOMER NA NA-AUTO ENROLL NA SILA?

Makakatanggap sila ng sulat mula sa Utility Discount Program na nagpapaalam sa kanila na na-auto enroll na sila sa UDP.  Kapag 
naidagdag na ang may diskwentong rate; makikita sa kanilang mga bill sa hinaharap ang bagong rate na may “Summer Rate 
Assistance” o “Winter Rate Assistance”. Ipinapakita ng tala na ito na naka-enroll sila at tumatanggap ng diskwento.


